
2.1. Om die gebruik van instrumente in Westerse musiek te ondersoek*

Om die gebruik van instrumente in Westerse musiek te ondersoek



 Musiek
 Inleidend
 Kan jy enkele voorbeelde noem waarvoor musiekinstrumente gebruik word?
  Uit hierdie voorbeelde kan jy aflei dat die primêre doel van musiekinstrumente is om klank te produseer en musiek te maak! 
 Onthou jy nog die ghommatrom? 
 Wat is die doel, funksie en rol van die ghommatrom?*
 Maar hoe word die trom in ander musiekkulture gebruik?
 Die funksie en rol van instrumente varieer van tydstip tot tydstip, area tot area en kultuur tot kultuur. Ons gaan in hierdie module ondersoek instel na die doel, funksie en rol van instrumente (spesifiek ook die trom) in: 
 	Westerse musiek ( klassieke musiek)

	Tradisionele musiek (Indiese musiek)

	Inheemse musiek (Afrika-musiek)



Aktiwiteit 1:



 
          
        

Om die gebruik van instrumente in Westerse musiek te ondersoek



 
          
        

[LU 4.3]



 Stap 1
 Die opvoeder sal ‘n kort gedeelte van SYMPHONIE FANTASTIQUE (1829) DEEL IV van Hector Berlioz aan jou voorspeel.
 Omkring die korrekte moontlikhede:
Table 2.1. 	
                   	Watter tipe orkes is dit?




                
	Rock	Jazz	Simfonie	Pop
	
                   	Watter tipe instrumente kan jy onderskei?




                
	Strykers	Houtblasers	Koperblasers	Slagwerk


 Stap 2
 Die opvoeder sal agtergrond inligting gee omtrent die komposisie, sowel as die komponis. Luister goed en beantwoord dan die volgende vrae.
 	Wat is ‘n simfonie?



 	Wat is ‘n programsimfonie?



 	Waarvoor was Berlioz veral bekend?



 	Noem een tipiese kenmerk van die Romantiek.



 	Wat is die tema van hierdie simfonie?



 Stap 3
 Luister (meer as een maal!) na kort gedeeltes uit die onderskeie dele van die simfonie en beantwoord die vrae. Julle kan ook in groepies werk
 Deel ii
 	Watter geleentheid word beskryf deur die musiek?



 	Hoe weet jy dit?



 	Watter instrumentegroep vorm die basis van die orkes?



 	Watter instrument verleen ‘n “feëagtige” gevoel?



 Deel iiI
 	Watter toneel word hier uitgebeeld?



 	Uit watter instrumentegroep sou jy kies om die skaapwagters se fluite uit te  beeld?



 	Watter instrumente gebruik die komponis?



 	Wat is die belangrikste funksie van die houtblasers?



 	Watter rol/le neem die strykers aan?



 Deel iV
 	Watter instrument/instrumentegroep is hier veral pertinent?



 	Hoe ervaar jy hierdie musiek? Gee byvoeglike naamwoorde om dit te beskryf.



 	Waarvoor is koperblasers aanvanklik (nog voor die simfonie-orkes) gebruik?



 	Waarom?



 	Beskryf die funksie van die koperblasers.



 	Beskryf die funksie van die slagwerkinstrumente.




Aktiwiteit 2:



 
          
        

Om die gebruik van instrumente in tradisionele musiek te ondersoek: Indiese musiek



 
          
        

[LU 4.3]



 Stap 1
 Luister na die musiek en beantwoord die volgende vrae:
 	Is die musiek bekend aan jou?



 	Waaraan laat die musiek jou dink of waar dink jy sal jy hierdie tipe musiek  hoor?



 	Hoeveel instrumente hoor jy?



 	Beskryf in jou eie woorde wat jy dink die funksie van elke instrument is.



 	Kan jy enige patrone hoor m.b.t. melodie, ritme en vorm? 



 	Dink jy die melodie is spesifiek so gekomponeer (m.a.w. alles noot vir noot  neergeskryf) of is daar baie improvisasie?



 Stap 2
 Tuiswerk/navorsing
 Versamel prente en artikels wat verband hou met die Indiese tradisies (klere, kos, instrumente, materiaal, kuns, maskers ens.) en plak dit in jou leerderjoernaal. As jy video opnames kan maak van programme op televisie kan jy dit gerus aan die res van die klas voorspeel.
 Stap 3
 Agtergrond
 	In Indië word die term SANGITA gebruik vir musiek, sowel as vir dans en drama. 

	Indiese musiek is een van die oudste musiek vorme en dateer sowat 3 000 jaar terug. 

	Baie mense van Indië het gereis en hulself gevestig in ander dele van die wêreld – so ook Suid-Afrika. 

	Saam met hulle het hulle die Indiese musiekkultuur gebring.

	Hierdie musiekkultuur bestaan o.a. uit klassieke musiek, geestelike musiek (Hindu), volksmusiek, tradisionele musiek, populêre musiek . 

	Die belangrikste instrument in Indiese musiek is basies die stem. 



 	Die musiek word dit hoofsaaklik mondeling (soos musiek uit Afrika) van geslag tot geslag oorgedra d.m.v. nabootsing.

	Tiperend aan hulle vokale styl is die verskeie note wat op een lettergreep gesing word.
 [image: Figure (Picture 31.png)]

Figure 2.1. 


	Daar word ook baie gebruik gemaak van versierings en improvisasie. Improvisasies word gewoonlik uitgevoer deur die solis en tromspeler.



 Stap 4
 Instrumente
 Hier volg die beskrywing van drie Indiese musiekinstrumente. 
 	Tabla is die gewildste perkussie instrument. Dit bestaan uit ‘n stel van twee  tromme en word met die vingers en hande bespeel.



 	Die mees algemene instrument is die siter. Dit is ‘n snaarinstrument met sewe snare en ‘n lang nek. Die snare word gepluk en die instrument word dikwels vir solo-improvisasies gebruik. Dan is daar is ook nog 11 - 13 addisionele snare. Hierdie snare vibreer saam (word nie gepluk nie) om die kenmerkende klank van die siter voort te bring. 



 	Die tambura is soortgelyk aan die vorm van die siter, maar het slegs vier  snare. Die instrument se lang nek word vertikaal (regop) gehou wanneer dit  bespeel word.



 Al die instrumente word bespeel terwyl plat op die grond gesit word.
 Identifiseer nou die instrumente volgens bostaande beskrywing.
 [image: Figure (Picture 35.png)]

Figure 2.2. 

Figure 2.3. 

Figure 2.4. 


        
 Stap 5
 Die samestelling van indiese musiek
 Indiese musiek bestaan basies uit drie patrone wat elk verteenwoordig word deur ‘n spesifieke instrument. Voltooi die volgende deur die instrument en die funksie (patroon) by te voeg.

RAGA



 Instrument: 
 Funksie

TALA



 Instrument: 
 Funksie:

DREUNBAS



 Instrument:
 Funksie:
 Stap 6
 Volg die opvoeder se instruksies om ‘n komposisie in eg Indiese styl uit te voer!
 Stap 7

TOETS JOU KENNIS VAN INDIESE MUSIEK



 Merk die blokkie met die korrekte antwoord in. (a,b of c)
 	Wat is die Indiese woord vir musiek?



Table 2.2. 	a	Sangira	b	Sangita	c	Musica


 	Watter ander twee kunsvorme word ook met die term aangedui?



Table 2.3. 	a	Dans en drama	b	Tatoeëring en dans	c	Tatoeëring en drama


 	Waar is Indië geleë?



Table 2.4. 	a	Afrika	b	Amerika	c	Asië


 	Watter godsdienste word veral in Indië beoefen?



Table 2.5. 	a	Hindoeïsme	b	Boeddhisme	c	Christen


 	Hoe is Indiese volksmusiek (asook die klassieke tradisie) versprei?



Table 2.6. 	a	Bladmusiek	b	Films	c	Mondeling


 	In watter taal is die onderskrifte in films van Indië?



Table 2.7. 	a	Afrikaans	b	Frans	c	Engels


 	Wat beteken improvisasie?



Table 2.8. 	a	Om die melodie te speel net soos wat jy wil	b	Om musiek op te maak soos jy vorder	c	Om tyd te hou


 	Op watter sisteem is Westerse musiek hoofsaaklik gebaseer?



Table 2.9. 	a	Diatoniese	b	Pentatoniese 	c	Tala


 	Op watter sisteem is ons eie raga gebaseer?



Table 2.10. 	a	Diatoniese	b	Pentatoniese	c	Tala


 	Uit hoeveel partye bestaan Indiese musiek?



Table 2.11. 	a	Een	b	Twee	c	Drie


 	Wat beteken die woord “raga”?



Table 2.12. 	a	Reëndans	b	Kleed	c	Kleur


 	Wat is ‘n raga?



Table 2.13. 	a	Die melodie	b	Die ritme	c	Die dreunbas


 	Wanneer word ragas uitgevoer?



Table 2.14. 	a	Soggens	b	Spesifieke tyd van die dag of seisoen	c	Tydens godsdienstige geleenthede


 	Op watter instrument word die raga gespeel?



Table 2.15. 	a	Sangira	b	Siter	c	Strykinstrument


 	Hoe word hierdie instrument bespeel?



Table 2.16. 	a	Stryk met boog	b	Soos ‘n viool	c	Pluk snare


 	Hoeveel snare het die instrument?



Table 2.17. 	a	Elf tot dertien	b	Sewe	c	Vyf


 	Hoe word die addisionele snare bespeel?



Table 2.18. 	a	Pluk die snare	b	Met strykstok	c	Vibreer net saam


 	Wat is die tala? 



Table 2.19. 	a	Die melodie	b	Die ritme	c	Die dreunbas


 	Watter instrument speel die tala?



Table 2.20. 	a	Siter	b	Tabla	c	Tambura


 	Watter tipe instrument is bogenoemde?



Table 2.21. 	a	Perkussie	b	Snaar	c	Klawerbord


 	Waaruit bestaan hierdie instrument?



Table 2.22. 	a	‘n Stel van twee tromme	b	Een trom	c	Twee stokkies


 	Watter instrument speel die dreunbas?



Table 2.23. 	a	Siter	b	Tabla	c	Tambura


 	Hoe verskil hierdie instrument van die siter?



Table 2.24. 	a	Dit word gestryk	b	Dit het vier snare	c	Dit is ‘n tipe trom


 	Hoe word al die bogenoemde instrumente bespeel?



Table 2.25. 	a	Sittend op hoë stoele	b	Staande	c	Sittend plat op die vloer


 	Wie is ‘n bekende komponis van Indiese musiek?



Table 2.26. 	a	Savi Rhanker	b	Berlioz	c	Ravi Shankar


Table 2.27. 	Totaal:	 	 
	 	 	25


 Stap 8
 Nog tradisionele musiek: Die Kaapse Klopse 
 Soos Indiese musiek, is die musiek van die Kaapse Klopse ook ‘n voorbeeld van tradisionele musiek in Suid-Afrika.
 Beskryf die ghommatrom
 Wat is die doel, funksie en rol van die ghommatrom?
Aktiwiteit 3:



 
            
          

Om die gebruik van instrumente in inheemse musiek te ondersoek: Afrika-musiek



 
            
          

[LU 4.3]



 Die rol van musiekinstrumente in die Afrika-musiekkultuur is baie meer uitgebreid as in Westerse musiekkulture:
 	Die primêre funksie van musiekinstrumente is om klank te maak/skep. 



 	Afrika-instrumente word egter dikwels ook gebruik om spesifieke kenmerke van kulture uit te beeld – bv. ritueel simboliek as versierings op die instrument.



 	Musiek (instrumente) word gebruik vir mondelinge kommunikasie bv. boodskappe na ander areas; oorlogskrete.



 	Liggaamsperkussie en sang is net so belangrik soos gemaakte instrumente.



 Jy het in die vorige twee aktiwiteite kennis gemaak met die gebruik van die trom in Westerse klassieke musiek en Indiese tradisionele musiek.
 Dit is egter met Afrika waarmee die trom sinoniem mee is!
 Stap 1
 Werk in groepe en doen navorsing oor die doel, funksie en rol van die trom (of ander instrument soos mbira) in die algemeen, of in spesifieke kulture en sekere streke. Die opvoeder sal julle lei.
 Elke groep kry die geleentheid om hul inligting met die klas te deel.
 Stap 2
 Jy behoort nou genoeg kennis te hê om Westerse, tradisioneel Indiese en inheemse Afrika-musiek met mekaar te vergelyk t.o.v. die volgende aspekte:
Table 2.28. 	 	Westerse musiek	Indiese musiek	Afrika- musiek
	Die term “musiek”	 	 	 
	Notasie	 	 	 


Table 2.29. 	Vokale musiek	 	 	 
	Funksie van die trom	 	 	 
	Improvisasie	 	 	 
	Diatoniese toonleer	 	 	 


 Watter afleiding kan jy maak?
 Musiek word dikwels gebruik as terapie. Vandag word Afrika-tromme ook gebruik om jeugdige misdadigers te rehabiliteer. Die speel van die soort tromme het ‘n stimulerende effek wat mense help om van hulle frustrasies en negatiewe energie ontslae te raak. 
 Enige mens voel tog goed oor homself wanneer hy iets bevredigend en sinvol gedoen het!



Assessering



Table 2.30. 	Leeruitkomstes(LUs)
	 
	LU 4
	UITDRUKKING EN KOMMUNKASIEDie leerder is in staat om te analiseer en ‘n verskeidenheid vorme van kommunikasie en uitdrukking in Kuns en Kultuur te gebruik.
	Assesseringstandaarde(ASe)
	 
	Dit is duidelik wanneer die leerder:
	MUSIEK (4.3)
	
                 	die doel, funksie en rol van verskillende instrumente wat in inheemse, tradisionele of Westerse vorms van musiek in Suid-Afrika gebruik word, kan ondersoek en verduidelik.




              




2.2. Die huwelikseremonie*

DIE HUWELIKSEREMONIE



 Drama
 In hierdie module gaan ons kyk na die ritueel, en dan meer spesifiek, die huwelikseremonie.
 LOF
Aktiwiteit 1:



 

        

Om voorbeelde van lofdigkuns na te vors en aan te bied



 

        

[LU 4.2]



 Wat is lof?
 	Wat gesê word tot eer of ten gunste van iemand.

	Prysende woorde.

	Om eer en dank aan ‘n godheid te bied.

	Om die wonderlike eienskappe van iemand, iets of ‘n godheid met eerbetoon en danksegging toe te sing.



 Aan wie kan ons lof bring?
 	Ons God of gode

	Ons ouers

	Ons beste vriend

	Ons meisie of ou

	Ons opvoeder

	Ons Prinsipaal

	Ons president

	Ons land



 	Die natuur

	Ons gunsteling sportspan of sportster

	‘n Popster of filmster



 	Kan jy dink aan nog iemand aan wie jy lof wil bring?

	Is die voordra of skryf van ‘n liefdesgedig lofdigkuns?



 Jou opvoeder sal vir jou ‘n kort agtergrond gee oor lofdigkuns voordat jy met die oefeninge begin.
 Indien daar iets is wat jy nie verstaan nie, moet jy asseblief jou opvoeder vra.

oefening 1: navorsing



  Doen navorsing oor die volgende en bied dit aan jou klas:
 	Die agtergrond of geskiedenis van lofdigkuns.

	Ten minste een lofdigter, sy werk en agtergrond.

	Waar en hoe lofdigkuns aangebied word.

	Tot watter mate dit Suid-Afrika vandag beïnvloed het.



  Die aanbieding kan uit die volgende bestaan:
 	mondelinge aanbieding

	geskrewe aanbieding

	oudiovisuele aanbieding



 Nota: die aanbieding kan uit een of al drie van bogenoemde bestaan:
 	prente

	navorsing

	hulpmiddels

	video

	opnames (CD, band)
 	Die mondelinge en oudiovisuele aanbiedings moet nie langer as tien minute duur nie.






 
          o
          efening 2: opwarming
        
  Voordat jy met die volgende oefening begin, moet jy deelneem aan ‘n goeie  opwarmingsroetine om sodoende jou stem en liggaam voor te berei.

Die Opwarming



Ontspanning en Postuur



 	Staan met jou voete effens van mekaar af en sak vorentoe met jou bolyf.

	Voel hoe jou maag ontspan, jou bors insak en jou kop op jou bors val.

	Voel jouself regop en lank groei soos jy tien tel.

	Jou ribbekas moet oplig vanaf jou onderlyf en jou kop moet regop op jou  skouers wees.

	Herhaal vier keer.

	Lig jou skouers op tot by jou ore.

	Trek ‘n gesig.

	Ontspan jou gesig vinnig, asof jy ‘n masker afhaal, totdat jy al die plooie van  jou voorkop af voel verdwyn en die spiere in jou gesig sonder spanning is.

	Laat jou skouers sak sodat jou arms gemaklik langs jou sye hang.

	Herhaal vier keer.



Asemhaling



 	Plaas die agterkante van jou hande op jou lae ribbes en asem in deur jou  neus en versigtig uit deur jou mond.

	Herhaal agt keer.



 Nota: moet nie te veel asem inasem nie, konsentreer net op die gevoel van beweging van jou ribbekas.
 	Asem in op jou ribbes en tel versigtig tot tien terwyl jy fluister.

	Jou gefluister met die tellings moet net so sterk wees op nege en tien as wat  dit was op een.

	Herhaal agt keer.



 Nota: maak seker dat jy nie al jou asem op een slag uitblaas nie.
 	Asem in op jou ribbes terwyl jy jou arms sywaarts oplig totdat hulle bo jou  kop is.

	Nota: dit moet voel asof jy reik na iets bo jou, sonder spanning in die skouers  en keel.

	Haal vinnig asem, soos ‘n hond, en voel die beweging in jou diafragma.

	Herhaal agt keer.

	Asem dan stadig en egalig uit, deur gebruik te maak van die lug in jou  ribbekas, soos jy jou arms laat sak.

	Herhaal agt keer.




Stem



 	Gaap op ‘n AH-klank en voel hoe jou verhemelte oplig.

	Herhaal vier keer.

	Gaap op elkeen van die volgende vokale: OO AH EE.

	Herhaal vier keer met elke vokaal.

	Intoneer versigtig en maak die vokale baie lank: “Waar gaan ons?” en “Wat  voel so vreemd?”

	Herhaal elke sin vier keer en maak seker dat jou toon ryk is op elke word.

	Hou jou lippe toe en maak vinnige m-klanke – asof jy lag.

	Herhaal agt keer.

	Sê die m-klank, asof jy iets mooi gesien het.

	Herhaal agt keer – harder elke keer as jy dit sê.

	Intoneer die volgende sin sagkuns, en hou die m- en n-klanke: “My ma neem naalde en maak mooi naaldwerk.”








 

            

Artikulasie



 	Sê die volgende vier keer.

	Begin stadig en vermeerder jou spoed.

	Praat saggies maar vorm elke konsonant duidelik:



 Al vuriger vlammend in steig’rende vaart, kou-kou
 die perde hul stange, plukvoel aan die stywe teuels,
 buk laag en proes dat spierwit vlokke skuim
 Phaeton en ander gedigte, deur Eitemal
 
              o
              efening 3: lofdigkuns
            
 	Jou opvoeder sal die klas opdeel in groepe van 4 - 6 leerders per groep.

	Berei ‘n lofgedig voor om op te voer.

	Jy hoef nie die gedig uit jou kop te leer nie, maar dit sal in jou guns tel as jy  wel die gedig leer. 

	Vir die doel van hierdie oefening kan julle die gedigte wat ingesluit is  voorberei, of ‘n ander gedig van julle keuse opvoer, of self ‘n lofgedig skryf.

	Julle kan beweging, kostuums, rekwisiete, samespraak, ens. Gebruik.



 Eerste imbongi wat opgetree het op 10 Mei 1994 – S’thembile Mlangeni (fragmente)
 legendaries is hy – luislang met vele koppe
 hy van die huis van Thambeka
 van die huis van Nomathokazi
 legendaries is hy – luislang met vele koppe
 van die huis van Baliwe
 van die huis van Notyatyu-u-u
 hier staan hy dan nou voor ons
 Rolihlala – getrokke tak van lank gelede
 die sleepsel van jou blare lê tussen baie nasies
 die sleepsel lê ook in Zambië
 dit is daarom dan
 dit is daarom dan dat Kaunda toe sy sleepsel sien
 gehuil het
 Die tweede imbongi wat opgetree het op 10 Mei 1994 – deur Zolani Mkiva (fragmente)
 die naelstring ruk stukkend
 die naelstring ruk stukkend
 die naelstring ruk stukkend
 ook die ankers van haat en onderdrukking ruk stukkend
 die ankers van haat en wantroue ruk stukkend
 die binnegoed van die herkouers
 en die hope verrottende vullis word weggesleur
 was julle harte, mense van Mhlabuhlangene
 want die groot dag is hier
 die leier van waarheid word deur tradisie geplaas
 om ‘n verenigde volk te lei
 ek praat van Mandela, die groot een,
 wat weet hoe om ‘n gemeenskap heel te maak
 hy wat sê: wat verby is, is verby
 die proses het begin by koning Bambatha en sy voorvaders
 koning Bambatha neem die leisels oor
 en oorhandig dit aan Langalibalele Dube
 Dube handig dit aan hoofman Luthuli
 Albert Luthuli, hy wat noot stilgebly het nie
 Luthuli oorhandig die leisels aan Oliver Reginald Tambo
 Tambo – die slang wat diegene pik wat hom pla
 vandag stap ons, saam met Mandela, ons beskore land binne
 die magtige een wat baie oseane oorgesteek het
 hulle sê jy toets die water met ‘n lang stok
 maar Mandela toets dit met sy skeenbeen
 hy nooi selfs die aasvoëls uit om hom te eet
 ‘n perd wat die nuwe Suid-Afrika stokalleen binnestap
 vandag sê ons dat ons vry is
 die balke van rassisme en die stutpaal van parasitisme is verby
 die dae van baasskap is oor
 apartheid is dood en begrawe
 geen spook nie, geen zombi nie
 ons het onderdrukking begrawe
 geen spook is meer oor nie
 uiteindelik is ons vry!
 Nota: Verse aangehaal uit Met Woorde soos met Kerse deur Antjie Krog (Kwela Boeke 2002)
 Wenke vir voordrag van poësie
 	Verstaan die gedig.

	Skilder ‘n prentjie met die woorde.

	Hoorbaarheid is van uiterste belang.

	“Dis nie wat jy sê nie, maar hoe jy dit sê.”

	Inkorporeer ‘n verskeidenheid van toonhoogtes.

	Inkorporeer veranderinge in spoed en ritme.

	Ontspan.

	Artikuleer – d.m.v. jou lippe, tong en tande.

	Inkorporeer aksent – die variasie van die volume binne ‘n woord van meer as een lettergreep, bv. maklik, moeilik, onmoontlik, kontak.

	Inkorporeer klem – om frases vrylik te laat beweeg en om addisionele betekenis te gee.

	Inkorporeer pouses – die lengte en die hoeveelheid pouses wat gebruik word bepaal die spoed van lewering – pouses verseker dat die woorde duidelik en herkenbaar is en dit verhoog die emosionele impak.

	Inkorporeer infleksies – stygende en dalende infleksies.

	Wees versigtig om nie stygende infleksies aan die einde van die reëls te maak nie.







Assessering



Table 2.31. 	Leeruitkomstes(LUs)
	 
	LU 4
	UITDRUKKING EN KOMMUNKASIEDie leerder is in staat om te analiseer en ‘n verskeidenheid vorme van kommunikasie en uitdrukking in Kuns en Kultuur te gebruik.
	Assesseringstandaarde(ASe)
	 
	Dit is duidelik wanneer die leerder:
	MUSIEK (4.3)
	
                 	die doel, funksie en rol van verskillende instrumente wat in inheemse, tradisionele of Westerse vorms van musiek in Suid-Afrika gebruik word, kan ondersoek en verduidelik.




              
	 
	DRAMA (4.2)
	
                 	‘n voorbeeld van inheemse opvoerings soos lofdigte of volksverhale kan navors en aanbied. 




              
	 
	DANS (4.1)
	
                 	die doel en funksie van verskillende vorms van tradisionele, klassieke en inheemse danse beskikbaar in Suid-Afrika en wat nasionale erfenis reflekteer, kan ondersoek en aanbied;




              
	 
	VISUELE KUNS (4.4)
	
                 	die oorsprong, doel en rol van tekens, nasionale of tradisionele simbole, standbeelde, gedenkplekke, liggaamsversiering, kunswerke, drag en argitektuur kan ondersoek en aanbied.




              




2.3. Om die danse van verskillende kultuurgroepe in SA te waardeer*

Om die danse van verskillende kultuurgroepe in Suid-Afrika te kan waardeer



 Dans
 	Dans is opwindend. Dans beeld aspekte van die lewe en van menslike emosie uit. Soos met enige kunsvorm, moet die ware doel van dans die uitdrukking van menslike gevoelens wees. Dans is die uitdrukking van aksie. Dit moet spesiaal, ritmies en duidelik gedoen word. ‘n Dans moet betekenis en krag weergee.

	In hierdie module ondersoek en ontdek ons die doel en funksie van verskillende vorms van tradisionele, klassieke en inheemse danse in Suid-Afrika wat ons nasionale erfenis weerspieël.




Aktiwiteit 1:



 

      

Om die danse van verskillende kultuurgroepe in Suid-Afrika te kan waardeer



 

      

[LU 4.1]



  Omdat Suid-Afrika ‘n multi-kulturele land is, het ons ‘n wye verskeidenheid van danssoorte om te waardeer en te ervaar.
   Tradisioneel Afrika: Zulu-oorlogsdanse, “Gumboot”-danse, ens.
   Klassiek-Westers: Ballet
   Modern-Westers: Modernedanse, klopdanse (“Tap”), disko, Hip Hop, jazz
   Oosters: Indies, Japannees ens.
   Europees: Spaanse danse, Hongaarse danse, Griekse danse, ens.
  Oefening
  Kies ‘n danssoort uit ons multi-kulturele gemeenskap en ondersoek die volgende elemente tiperend van jou keuse:
   bewegingsbeginsels
   stilistiese gedefinieerde danstegnieke
   algemene struktuur
   styl
   visuele hulpmiddels: prente, foto’s, video’s, ens.
   musikale hulpmiddels: instrumente, CD’s, kassette, ens.
   toneelmatige hulpmiddels: kostuums, rekwisiete, ens.
  Aanbieding
  Bied jou dans aan die klas nadat jy navorsing gedoen het oor al die aspekte beskikbaar van die dans en stel jou klasmaats bloot aan ‘n opwindende nuwe ondervinding.
 	Hoe meer visuele hulpmiddels en inligting jy in jou aanbieding kan gebruik, hoe meer sal jou klasmaats die dimensies van jou dans kan ervaar.




Aktiwiteit 2:



 

      

Om vir dansaktiwiteite op te warm



 

      

[LU 4.1]



 	Voordat jy kan begin om jou dans te skep, moet jou liggaam deeglik opgewarm word om beserings te voorkom en ook om jou voor te berei op die aktiwiteit wat gaan volg.

	Hierdie opwarmingsoefening kan op maat van musiek gedoen word. Kies musiek wat nie te vinnig is nie en waarop jy gemaklik kan beweeg.



   Asemhalingsoefening
   Staan met jou voete heupwydte van mekaar af, arms langs jou sye.
   Asem in deur jou neus – lig jou arms op.
   Asem uit deur jou mond – laat sak jou arms en buig jou knieë terselfdertyd.
   Herhaal vier keer.
   Nekopwarming
   Staan met jou voete heupwydte van mekaar af – arms langs jou sye.
   Laat sak jou kop vorentoe en af en lig (herhaal agt keer).
   Draai jou kop van kant tot kant (regs na links) (herhaal agt keer).
   Draai jou kop van regs na links in ‘n semi-sirkel (herhaal agt keer).
  Skoueropwarming
   Lig jou regterskouer op en af.
   Lig jou linkerskouer op en af.
   Lig en sak jou skouers alternatiewelik (herhaal agt keer).
   Draai jou regterskouer na agter.
   Draai jou linkerskouer na agter.
   Draai albei skouers na agter (herhaal agt keer).
   Draai jou regterskouer vorentoe.
   Draai jou linkerskouer vorentoe.
   Draai albei skouers vorentoe (herhaal agt keer).
 
        
        
         Armopwarming
      
   Lig albei arms vertikaal reguit op na die kante en laat sak (herhaal agt keer).
   Lig albei arms vertikaal reguit skouerhoogte op, dan reguit op bo jou kop, terug na skouerhoogte en laat sak jou arms langs jou sye (herhaal agt keer).
   Bolyfopwarming
   Staan met jou voete heupwydte van mekaar af – knieë effens gebuig – hande op heupe – hou heupe na voor – draai bolyf na regs – terug na middel – draai bolyf na links – terug na middel (herhaal agt keer).
   Beenopwarming
   Kyk na voor en tree na regs – voete en liggaam wys nog steeds na voor – tree na links (herhaal agt keer).
   Tree na regs – tel linkerbeen op – buig knie terug – lig voet na boud.
   Tree na links – tel regterbeen op – buig knie terug – lig voet na boud.
   Herhaal agt keer.
   Tree regs – kyk vorentoe – lig linkerknie vorentoe op en sak.
   Tree links – lig regterknie vorentoe op en sak.
   Herhaal agt keer.
  Hou voete van mekaar af – strek (“lunge”) van kant tot kant – hou voete stewig op die vloer – hande op heupe (herhaal agt keer).
   Strek na regs en hou strek vir agt tellings.
   Strek na links en hou strek vir agt tellings.
   Staan met voete heupwydte van mekaar af – knieë gebuig – hande op heupe.
   Lig tone alternatiewelik – hou hakke op die vloer (herhaal agt keer).
   Lig hakke alternatiewelik (herhaal agt keer).
   Loop op die plek vir sestien tellings.

Aktiwiteit 3:



 

      

Om DIE INDIESE DANS te kan waardeer en uitvoer



 

      

[LU 4.1]



 Vors ‘n Indiese dans na deur prente en inligting oor die dansstyl bymekaar te maak. Indien moontlik kan jy na ‘n Indiese video kyk. Gebruik hierdie inligting om uiteindelik jou dans te choreografeer.
 	Neem kennis van die arm-, kop-, liggaam- en beenbewegings.



  Die skep van jou Indiese Dans
   Eksperimenteer met die verskillende armbewegings wat jy teëgekom het gedurende jou navorsing oor die Indiese dans
   Eksperimenteer met verskillende handbewegings
   Eksperimenteer met verskillende heupbewegings
   Eksperimenteer met verskillende rugbewegings
   Eksperimenteer met verskillende skouerbewegings
   Eksperimenteer met verskillende beenbewegings
   Kies arm-, hand-, heup-, rug-, skouer-, en beenbewegings
   Kombineer jou gekose bewegings
   Kies Indiese musiek en voeg die bewegings by die musiek
   Skep jou eie spesiale Indiese dans

Aktiwiteit 4:



 

      

Om na afloop van dansaktiwiteite korrek af te koel en te strek



 

      

[LU 4.1]



 	Dit is belangrik om die spiere wat gebruik is gedurende die oefening, te strek, anders sal jy “stywe” spiere ervaar.



  Kies musiek met ‘n stadige tempo.
   Asemhalingsoefening
   Staan met jou bene heupwydte van mekaar af – arms langs jou sye.
   Asem in deur jou neus – lig jou arms bo jou kop.
   Asem uit deur jou mond – laat sak jou arms en buig jou knieë terselfdertyd.
   Nekstrek
   Lig jou regterarm reguit op, sit jou arm oor jou kop – raak die linkerkant van jou kop.
   Trek jou kop stadig na die regterkant met jou regterhand – laat sak jou linkerskouer.
   Herhaal aan die linkerkant.
   Armstrek
   Neem die regterarm oor jou bors en met die linkerhand trek jou arm stadig na jou bolyf.
   Herhaal met die linkerarm.
   Borsstrek: beweeg jou arms reguit agtertoe en vat jou hande vas agter jou rug – maak jou borskas oop – trek jou arms weg van jou lyf.
   Rugstrek: beweeg jou arms reguit vorentoe – vat jou hande saam – maak jou skouerbaaie oop – trek jou maag in – buig jou bolyf effens vorentoe – hou jou knieë gebuig – trek jou arms weg van jou lyf – laat sak jou kop.
   Hampees- en kuitstrek: sit een voet voor die ander – maak die knie van die voorste been reguit – buig die ander been effens – lig die tone van die voorste reguit been – hou jou hak op die vloer – buig jou bolyf stadig vorentoe – hou jou rug reguit – sit jou hande op jou knieë – hou die strek vir agt tellings.
   Ruil bene om.
   Bobeenstrek: staan regop – voete heupwydte van mekaar af – lig een been agtertoe en buig jou knie (hak na boud) – hou ondersteunende been effens gebuig – hou en trek die voet na jou boud met jou hand – lig en maak ander arm reguit vir balans – hou strek vir agt tellings.
   Ruil bene om.
 	skud alle beweegbare liggaamsdele uit

	herhaal asemhalingsoefening




Assessering



Table 2.32. 	Leeruitkomstes(LUs)
	 
	LU 4
	UITDRUKKING EN KOMMUNKASIEDie leerder is in staat om te analiseer en ‘n verskeidenheid vorme van kommunikasie en uitdrukking in Kuns en Kultuur te gebruik.
	Assesseringstandaarde(ASe)
	 
	Dit is duidelik wanneer die leerder:
	MUSIEK (4.3)
	
                 	die doel, funksie en rol van verskillende instrumente wat in inheemse, tradisionele of Westerse vorms van musiek in Suid-Afrika gebruik word, kan ondersoek en verduidelik.




              
	 
	DRAMA (4.2)
	
                 	‘n voorbeeld van inheemse opvoerings soos lofdigte of volksverhale kan navors en aanbied. 




              
	 
	DANS (4.1)
	
                 	die doel en funksie van verskillende vorms van tradisionele, klassieke en inheemse danse beskikbaar in Suid-Afrika en wat nasionale erfenis reflekteer, kan ondersoek en aanbied;




              
	 
	VISUELE KUNS (4.4)
	
                 	die oorsprong, doel en rol van tekens, nasionale of tradisionele simbole, standbeelde, gedenkplekke, liggaamsversiering, kunswerke, drag en argitektuur kan ondersoek en aanbied.




              




2.4. Om die oorsprong van liggaamsversiering te bespreek en waardeer*



KUNS EN KULTUUR



 
        
      

Graad 7



 
        
      

UITDRUKKING EN KOMMUNIKASIE



 
        
      

Module 8



 
        
      

Om die oorsprong, doel en rol van LIGGAAMSVERSIERING te kan bespreek en waardeer



 Visuele Kuns

Aktiwiteit 1:



 
        
      

Om die oorsprong, doel en rol van LIGGAAMSVERSIERING te kan bespreek en waardeer (individueel of groepwerk)



 
        
      

[LU 4.4]



  Kyk na bogenoemde aanhaling en sê wat die volgende twee woorde vir jou beteken:
 	Persoonlike:



 	Versiering:



  Bespreek dan die betekenis wanneer die twee woorde saamgevoeg word en kry EEN definisie. 
  Voltooi die volgende tabel op jou eie:
Table 2.33. 	Noem die dele van die liggaam wat versier kan word.	Hoe en waarmee kan ons daardie liggaamsdele versier?	Wat is jou gevolgtrekking oor persoonlike versiering? 
	 	 	 
	 	 	 


 Juffrou of Meneer gaan nou na julle antwoorde luister en dit dan diagrammaties voorstel:
 Voorbeeld:
 [image: Figure (Picture 6.png)]

Figure 2.5. 

  Julle gaan in groepe werk om ‘n collage te maak. Kies eers watter liggaamsdeel julle as groep gaan versier, byvoorbeeld die oë, ore, gesig, hare, nek, hande, torso/bolyf, ensovoorts.
  Voltooi dan die tabel:
Table 2.34. 	Gesig	Hare	Ore	Kop
	 	 	 	 
	Voete/bene	Oë	Bolyf(torso)	Hande/vingers
	 	 	 	 


  Gebruik ou tydskrifte en soek voorbeelde van beide liggaamsversiering en geen of nie-liggaamsversiering. Skeur dit uit en plak die prentjies in collage-vorm op die ongedrukte koerantpapier. Plak die voorbeelde van liggaamsversiering aan die linkerkant van die vel papier en die voorbeelde van geen of nie-liggaamsversiering aan die regterkant. So kan julle byvoorbeeld ‘n persoon met ‘n hoed links plak en ‘n persoon sonder ‘n hoed aan die regterkant. Sit al die collages teen die klaskamer se mure op.
 Skryf neer watter helfte julle verkies en hoekom.
  Deur na die verskillende collages op die mure en veral die illustrasies in julle leerdermodules te kyk, moet julle die volgende vrae op julle eie beantwoord:
 	Wat is skoonheid?

	Beteken skoonheid dieselfde vir almal? 

	Bestaan daar verskillende tipes skoonheid? 

	Noem ‘n paar voorbeelde van die veranderinge wat mense deurgaan om skoonheid te verkry. 



  Bespreek vervolgens die illustrasies op die volgende bladsye soos volg:
 	Hoe het die persone in die illustrasies hulself versier?

	Wat was die doel van die versiering?

	Hoe vergelyk hierdie gewoontes van versiering met julle eie kulturele sienings van skoonheid?

	Is daar enige ooreenkomste en/of verskille?



 [image: Figure (Picture 12.png)]

Figure 2.6. 

 
        
 [image: Figure (Picture 13.png)]
Figure 2.7. 


      
 [image: Figure (Picture 15.png)]

Figure 2.8. 

 
        
 [image: Figure (Picture 17.png)]
Figure 2.9. 


      
 [image: Figure (Picture 19.png)]

Figure 2.10. 

 Agtergrondinligting
 	LIGGAAMSVERSIERING behels onder andere die verf van die liggaam, tatoeëring, die maak van gaatjies (‘piercing’) en dekoratiewe insnyding of inbranding op die vel (‘scarification’). Die ontstaan van liggaamsversiering was vir rituele, vir estetiese of medisinale doeleindes, asook magiese of godsdienstige byeenkomste. Prehistoriese begrawings, rotsskilderye en -kerfwerk getuig daarvan dat liggaamsversiering reeds in antieke tye bestaan het. Maar dit word vandag nog steeds beoefen. In sekere etniese stamme word dit gedoen om godsdienstige redes of as verbond met ‘n spesifieke god, maar dit kan ook dien as beskerming teen die bose magte, byvoorbeeld siektes. Deur merke op die liggaam aan te bring, dui ook op identifisering met ‘n sekere groep, soos ‘n stam, of as bewys van persoonlike rang of status binne ‘n groep. 

	Voorbeelde van liggaamsverf is die rooi oker wat in prehistoriese uitgrawings gekry is, kohl wat in Asië gebruik word om die skoonheid van die oë te beklemtoon, die gebruik van henna op die vingernaels in die Midde-Ooste en die oorlogverf van sommige Amerikaanse en Afrika-stamme. Mehndi, henna liggaamsversiering en -kuns, het een van die gewildste vorms van tydelike liggaamskuns geword. Mehndi, die antieke Indiese kuns van henna-ontwerp, is deesdae ‘n gewilde bykomstigheid in die modewêreld. Madonna het dit beroemd gemaak in haar ‘Ray of Light’-video en toe weer by die 1998 MTV Video Awards-seremonie met ontwerpe op haar gesig en hande. Liv Tyler het dit op die voorblad van Vanity Fair vertoon en Naomi Campbell op die mode-loopplank.
 [image: Figure (Picture 21.png)]

Figure 2.11. 

 Henna-aanwending is ‘n tradisionele manier in die Midde-Ooste en Indiese subkontinent om skoonheid te verhoog. Henna is ‘n natuurlike rooibruin kleursel wat tot ‘n pasta gemaak en op hande en voete geverf word om pragtige patrone en ontwerpe te skep.

	Die gebruik van henna het in Egipte en die Midde-Ooste ontstaan gedurende antieke tye, nog voor die verspreiding van Islam. Dit is ‘n kulturele aktiwiteit en het nie ‘n godsdienstige funksie nie. Dit het in ongeveer gedurende die 12de eeu na Indië versprei en is tradisioneel gebruik om ‘n bruid voor haar troue mooi te maak. Vandag dra vroue in die Midde-Ooste en Indië dit dikwels na troues of ander groot feeste soos Diwale, die Hindoe Nuwejaar. Maar dikwels dra vroue henna slegs as ‘n modestelling.

	Henna, ‘n natuurlike rooi poeier, kan in kruideniersware-winkels, wat in Midde-Oosterse en Indiese kosse spesialiseer, gevind word. Die poeier word dan met tee, suurlemoensap of olies gemeng om ‘n pasta te maak. Wanneer dit aangewend word op die vel, vlek dit die boonste lae en hou vir ongeveer vier weke. Dit kan met ‘n verfkwas, tandestokkies of oorpluisies aangewend word. Wanneer die henna eers droog is, kan dit afgetrek word. 

	Vandag is liggaamsverf steeds in gebruik onder vele stamme gedurende rituele en seremonies. In meer ‘beskaafde’ vorm sien ons dit daagliks in die vorm van grimering. 

	Tatoeëring is ‘n verdere uitbreiding van liggaamsverf en is, in teenstelling met liggaamsverf, permanent. Die woord is afgelei van die Tahitiese woord tatau wat beteken ‘om te merk’. Voorbeelde is al so vroeg as 2000 v.C. op Egiptiese en Nubiese mummies gevind. Daar word gereeld na tatoeëring verwys deur klassieke skrywers, veral in verband met die ou Griekse en Romeinse tydperke. Gedurende laasgenoemde tydperk is slawe en misdadigers deur die Romeine getatoeëer, maar met die aanvang van die Christelike geloof is tatoeëring verbied in Europa. In die Midde-Ooste en ander dele van die wêreld het dit egter bly voortbestaan. 

	Tatoeëring is ‘n wêreldwye verskynsel – vanaf Indiaanstamme in Amerika, die Eskimo’s, Polynisiërs en Maleisiërs, die Maori’s in Nieu-Zeeland en die Japannese tot in Afrika. Verskillende tegnieke is aangewend deur die onderskeie groepe, soos byvoorbeeld eenvoudige prikmerke by die Indiane en Eskimo’s tot messnye met kleurpigmente by die Ibo-stam in Nigerië (kyk na die popsanger Seal as voorbeeld). 

	Tatoeëring is herontdek gedurende ontdekkingsreise en so het tatoeëer-salonne ontstaan waarheen Europese en Amerikaanse matrose vir spesiale ontwerpe gegaan het. Die eerste elektriese implement vir tatoeëring is in 1891 in Amerika gepatenteer. Gedurende die 19de eeu is vrygelate Amerikaanse misdadigers en Britse weermagdrosters geïdentifiseer deur tatoeëring en later is gevangenes in Siberiese tronke en in Nazi konsentrasiekampe op dieselfde wyse gemerk. In die 20ste eeu identifiseer straatbendes en motorfietsbendes hulself deur middel van tatoeëring. Daar was ‘n kortstondige modegier laat gedurende die 19de eeu onder die Engelse hoëlui om hulle te laat tatoeëer. Sedert die 1990’s het hernude belangstelling in tatoeëring ontstaan en tot vandag nog is dit ‘n besonder gewilde manier van liggaamsversiering in baie kulture. In sommige lande is tatoeëring egter verbied nadat bevind is dat ontdekking van die MIV –VIGS verspreiding geskied deur onder andere besmette naalde. Voorheen is die Israeliete in die Ou Testament teen tatoeëring gewaarsku. Mohammed het dit verbied en in 787nC. het die Rooms-Katolieke Kerk dit verdoem.

	Onder die tieners van vandag is liggaamsverwe of aanplaktatoeëring baie gewilder as gevolg van die tydelikheid en veranderlikheid daarvan.

	Tatoeëring is baie skaars onder die donkerkleurige mense van sub-Sahara-Afrika en Australië, waar permanente liggaamskuns neig na dekoratiewe insnyding of inbranding op die vel (‘scarification’). Dis baie dieselfde as tatoeëring aangesien kleursel ook dikwels gebruik word. Wanneer kleursel gebruik word in die proses, lyk dit asof die persoon ‘n opgehewe tatoeëring het aangesien dit ‘n opgehewe patroon op die vel laat. Dit is ‘n lang en baie pynlike proses wat Afrika-meisies deurgaan wanneer hulle puberteit bereik. Met puberteit is die meisie gereed om te trou en hierdie patrone is veronderstel om haar aantrekliker vir die mans te maak. Die mans vind die patrone pragtig om na te kyk en daaraan te voel. Die patrone getuig boonop daarvan dat die vrou die pyn van kindergeboorte sal kan hanteer. 

	Hierdie tipe liggaamsversiering was gedurende antieke tye gebruik om slawe letterlik as eiendom te brandmerk. Tot laat in die 19de eeu is die gebruik ook in Europa aangewend om misdadigers uit te ken.

	Behalwe vir magiese doeleindes of rituele gebruik, is hierdie kunsvorm ook aangewend vir die klaarblyklike helende magte wat dit besit. Verskeie vorms kom in Afrika voor, onder andere die rek van lippe en oorlelle, die slyp van tande en die platmaak van kopbene.

	In sommige Afrika-kulture dien liggaamsversiering, tesame met musiek, as ‘n manier van nie-verbale kommunikasie. So kan ‘n vrou van Wes-Afrika byvoorbeeld boodskappe aan haar man, familie en vriende oordra deur die spesifieke doek, juweliersware of haarstyl wat sy dra.




Aktiwiteit 2:



 
        
      

Om self LIGGAAMSVERSIERING te ontwerp (individueel)



 
        
      

[LU 4.4]



  Gedurende hierdie aktiwiteit kry julle die geleentheid om self kreatief te wees. Nadat jy besluit het watter liggaamsdeel jy ‘n versiering wil ontwerp, moet jy besluit of die ontwerp vir byvoorbeeld aanplak- tatoeëring of henna gaan wees en tydens watter geleentheid, ritueel of seremonie dit gedra sal word.
  Die ontwerp kan eers in potlood gedoen word en daarna met ink, waarvan die kleur of kleure gekies kan word.
 Wees oorspronklik met jou ontwerp!

Assessering



Table 2.35. 	Leeruitkomstes(LUs)
	 
	LU 4
	UITDRUKKING EN KOMMUNKASIEDie leerder is in staat om te analiseer en ‘n verskeidenheid vorme van kommunikasie en uitdrukking in Kuns en Kultuur te gebruik.
	Assesseringstandaarde(ASe)
	 
	Dit is duidelik wanneer die leerder:
	MUSIEK (4.3)
	
                 	die doel, funksie en rol van verskillende instrumente wat in inheemse, tradisionele of Westerse vorms van musiek in Suid-Afrika gebruik word, kan ondersoek en verduidelik.




              
	 
	DRAMA (4.2)
	
                 	‘n voorbeeld van inheemse opvoerings soos lofdigte of volksverhale kan navors en aanbied. 




              
	 
	DANS (4.1)
	
                 	die doel en funksie van verskillende vorms van tradisionele, klassieke en inheemse danse beskikbaar in Suid-Afrika en wat nasionale erfenis reflekteer, kan ondersoek en aanbied;




              
	 
	VISUELE KUNS (4.4)
	
                 	die oorsprong, doel en rol van tekens, nasionale of tradisionele simbole, standbeelde, gedenkplekke, liggaamsversiering, kunswerke, drag en argitektuur kan ondersoek en aanbied.




              




Solutions


